
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

অটল প্রতিজ্ঞা।




যে বংশে মহাত্মা চণ্ড জন্মগ্রহণ করিয়া মিবারের ইতিহাসে আত্মত্যাগের অপূর্ব্ব দৃষ্টান্ত দেখাইয়া গিয়াছেন; সেই বংশেই আর একজন রাজকুমার পিতার মনস্তুষ্টির জন্য স্বেচ্ছায় জন্মভূমি হইতে চিরনির্ব্বাসিত হইয়াছিলেন। তিনি মিবার-রাজ রাণা রাজসিংহের জ্যেষ্ঠ পুত্র ভীম সিংহ। রাজপুতের রসনা হইতে একবার যে বাক্য উচ্চারিত হইত প্রাণান্তেও তাহার বিন্দুমাত্র ব্যতিক্রম হইত না। রাজপুতের প্রতিজ্ঞা অটল প্রতিজ্ঞা।

 সেকালে রাজপুত বংশে পুত্র ভূমিষ্ঠ হইলে পিতা সন্তানের হস্তে অমরধব নামে এক প্রকার তৃণের বলয় পরাইয়া দিতেন। পিতা এইরূপ বলয় পরাইয়া দিলে, পুত্রের আর কোন অমঙ্গল হইবে না এইরূপ বিশ্বাস ছিল। ভীমসিংহের পিতা রাজসিংহের অনেক রাণী ছিলেন। তাঁহাদিগের মধ্যে একজনকে রাণা রাজসিংহ অত্যন্ত ভাল বাসিতেন। ভীম যখন ভূমিষ্ঠ হয় তাহার অল্পক্ষণ পরেই রাজসিংহের সেই প্রিয়তমা রাণীরও একটি পুত্র ভূমিষ্ঠ হইল। রাণা একেবারে দুই পুত্রের জন্ম

		 এই পাতা শেষ সম্পাদিত হয়েছে ০৯:৩৯টার সময়, ৪ অক্টোবর ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

